
РЕЗЮМЕ. В статье говорится о поражении почек и виды поражении почек 

у больных хроническими вирусными заболеваниями печени,  ускорение 

полиорганного поражения и осложнений при присоединении артериальной 

гипертензии, а также ускорение ранней смертности при присоединении 

поражения почек. 

Annotatsiya. Maqolada jigarning surunkali virusli kasalligi bor bemorlarda buyrak 

shikastlanishi va uning turlari xaqida so`z yuritilgan bo`lib, buyrak shikastlanishi qo`shilishi bilan 

kasallik ko`p organli zararlanish hollari tezlashishi va asoratlar, shuningdaek erta o`lim xolatlari 

yuzaga chiqishi xaqida yoritib beriladi. Shuningdek ilmiy maqolada surunkali virusli gepatitlarning 

qaysi turida bemorlarda arterial gipertenziya kuzatilish va yuzaga chiqish xollari yoritib berilgan. 

Kalit so’zlar: surunkali virusli gepatitlar, buyrak shikastlanishi,arterial gipertenziya, gepatit B, 

gepatit C, mezongiokapillyar glomerulonefrit, immunokomplekslar, krioglobulinemiya 

Dolzarbligi. So`ngi yillarda yer yuzi bo`ylab, shu jumladan O`zbekiston bo`yicha migratsiya 

sonining  oshishi axoli orasida turli hil virusli kasalliklar ,shu jumladan jigarning virusli kasalliklari 

oshishiga ham olib kelmoqda. Shu bilan bog`liq holda, jigarning virusli kasalliklari sababli boshqa 

organlar shikastlanish holatlari , ayniqsa, buyrak shikastlanishi vrach praktikasida oshib boryapti. 

Ilmiy maqoladan maqsad virusli gepatitlar sabab yuzaga chiqishi kuzatiladigan turli organ 

patologiyalarini,shu jumladan buyrak shikastlanishi va shu bilan birga arterial gipertenziya 

qo’sholishi xavf faktori qanday xolatlarda oshishini  o’rganish va erta aniqlash. 

Maqsad. Surunkali virusli kasalliklari bor bemorlarda buyrak shikastlanish xavfi va  

kasallikning qanday asoratlar keltirib chiqarishini erta prognozlash va virusli gepatitning qaysi turi 

ayniqsa kasallikka qo’shimcha ravishda arterial gipertenziya va uning asoratlari qo’shilishiga olib 

kelishini prognozlash. 

So`ngi yillardagi ilmiy izlanishlar shuni ko`rsatyaptiki, jigarning shikastlanishiga sabab 

bo`layotgan viruslar, buyrak hujayralariga ham trofizmga egaligi va natijada immunokompleks 

sababli buyrak hujayralarida ham shikastlanish yuzaga chiqishi kuzatilmoqda. [1] 

 

Ma`lumki surunkali virusli gepatitlar glomerulopatiyaning etiologic omili bo`lib xizmat 

ko`rsatadi. Xususan surunkali virusli gepatit B ko`proq membranoz nefropatiya va mezangiokapillyar 

glomerulonefritga sabab bo`lsa, surunkali gepatit C kasalligi sababli krioglobulin vositasidagi 

glomerulonefrit kelib chiqishi xavfi yuqoriligi aniqlangan. [6],[2] 

Surunkali virusli gepatitlar sababli xosil boladigan antigenlar turli xil moleculyar massaga ega 

bo`lib, molekulyar massasiga ko`ra buyrakning turli qismlarida shikastlanish yuzaga keltirib 

chiqaradi. Jumladan, surynkali virusli gepatit B da xosil bo`ladigan HBeAg molekulyar massasi 

nisbatan kichikroq bo`lib, kapillyar devorlariga cho`kishi sababli membranoz nefropatiya chaqiradi. 

Nisbatan baland molekulyar massaga ega bo`lgan HBsAg li immunokomplekslar mezongiokapillyar 

glomerulonefrit kelib chiqishiga sabab bo`lishi aniqlangan. [6],[5],[10], 

Surunkali virusli gepatit C sababli kelib chiqadigan buyrak shikastlanishiga keladigan bo`lsak, 

bunda virusli gepatit C ning ikkita immunologik o`ziga xosligi katta rol o`ynaydi. Birinchidan, gepatit 

C virusi immun eleminatsiyadan yashirinish xususiyatiga ega bo`lib, bu kasallikning surunkali 

formaga o`tishiga va aylanib yuruvchi immunokomplekslar yig`ilishiga sabab bo`ladi. Shu jarayon 

sababli buyraklarda mezangiokapillyar glomerulonefrit kelib chiqadi. [3],[4],[5] 

Ikkinchi xususiyati shundan iboratki, virusli gepatit C monoklonal revmatoid factor xosil 

bo`lishini stimullaydi. Bu o`ziga xos xususiyati II tip krioglobulinemiya chaqiradi va simptomatik 

krioglobulinemik vaskulitlarni keltirib chiqaruvchi asosiy omillardan biri bo`lib xizmat ko`rsatadi. 

Bu o`z navbatida bemorlarning erta invalidatsiyasiga va og`ir asoratlar kelib chiqishi tezlashishiga va 

o`lim ko`rsatkichining oshishiga sabab bo`ladi. [8],[9] 

Bolalarda surunkali gepatit C kasalligida buyraklar shikastlanishi nisbatan kam uchrashi 

kuzatiladi, buyraklar shikastlanishi surunkali gepatit C bilan og`rigan bemorlarda 40-60 yosh 

oralig`ida ko`proq yuzaga chiqishi ma`lum bo`lib, nefrotik yoki nefrotik bo`lmagan proteinuriya va 

mikroskopik gematuriya kuzatiladi. [17] 

Bemorlarning 25% ida o`tkir nefritik sindrom kuzatilgan. Rivojlangan uremiya erkaklarda va 

qariyalarda ko`proq kuzatilgan. 50% xolatda sekin rivojlanuvchi buyrak yetishmovchiligi kuzatilgan. 

80 % dan oshiq bemorlarda vrachga murojaat qilish bosqichida refrakter gipertenziya aniqlangan 

bo`lib, gipertenziyaning qo`shilishi yurak qon- tomir sistemasi asoratlari qo`shilishi va bemor 

axvolining og`irlashishiga, ko`p organli zararlanish va yurak qon tomir zararlanishlari asoratlaridan 

o`lim ko`rsatkichi oshishiga sabab bo`ladi.[11,12,13,18]. 

Boshqa ilmiy kuzatishlar natijasida surunkali virusli gepatit B bilan kasallangan bemorlardan 

farqli ravishda,surunkali gepatit C ga chalingan bemorlarda arterial gipertenziya yuzaga chiqishi 

ko`proq kuzatilgan. Kasallikka arterial gipertenziyaning qo`shilishi o`z navbatida buyrak 

arteriolalarining shikastlanishining yanada oshishiga, nefroskleroz rivojlanishining kuchayishiga 

yana bir omil bo`lib xizmat qiladi. [1,2,14,15,16] 

Xulosa.Ushbu izlanishlardan kelib chiqqan xolda aytish mumkinki, surunkali virusli gepatit 

bilan zararlangan bemorlarda buyrak shikastlanishini erta aniqlash va oldini olish chora tadbirlari 

bemorlar yashash sifatini yaxshilash, asoratlardan erta o`lim ko`rsatkichini sezilarli kamaytirishga 

yordam beradi. 

